
Press, Vijesti

Dana 27.02.2023. godine, policijski službenici Sektora kriminalističke policije/Odsjek za borbu protiv
zloupotrebe opojnih droga su radeći redovne poslove i zadatke na sprečavanju zloupotrebe opojnih
droga na području grada Lukavca, izvršili pretresanje osobe S.M. iz Lukavca, rođen 1993 godine, kao i
pretresanje stana, kuće, pomoćnih prostorija i dvorišta,  korisnika S.M., sve u skladu sa odredbama
Zakona o krivičnom postupku Federacije Bosne i Hercegovine, kojom prilikom su pronađeni i
privremeno oduzeti predmeti, koji se dovode u vezu sa izvršenjem krivičnog djela iz člana 238. Krivičnog
zakona Federacije Bosne i Hercegovine  - Neovlaštena proizvodnja i stavljanje u promet opojnih droga i
člana 371 Krivičnog zakona Federacije Bosne i Hercegovine - Nedozvoljeno držanje oružja ili
eksplozivnih materija, a koji mogu poslužiti kao dokaz u kasnijem postupku i to:
pištolj marke M57 KALIBRA 7,62MM sa okvirom za municiju sa 8 komada municije kalibra 7,62mm,
jedno (1) veće pakovanje sačinjeno od bijele pvc folije u kojoj se nalazi bijela materija koja asocira na

opojnu drogu, jedno (1) veće pvc pakovanje od providne pvc folije sa sadržajem biljne materije koja
asocira na opojnu drogu, Jedan (1) okvir za pištolj sa jedanaest (11) metaka kalibra 7,62 mm, Bijelo-sivi
komad stakla, na kojem se nalaze tragovi bijele materije koja asocira na opojnu drogu, jedna (1)
digitalna vaga za precizno mjerenje na kojoj se nalaze tragovi bijele materije koja asocira na opojnu
drogu, jedno (1) manje pakovanje od prozirne pvc folije sa sadržajem biljne materije koja asocira na
opojnu drogu,  biljna materija u refuzi koja asocira na opojnu drogu, jedna (1) staklena tegla oblijepljena
sivom trakom u kojoj se nalazi biljna materija koja asocira na opojnu drogu, jedna (1) staklena tegla u
kojoj se nalazi deset (10) manjih pakovanja od pvc folije sa sadržajem biljne materije koja asoicira na
opojnu drogu, jedno (1) veće pakovanje sačinjeno od prozirne pvc folije sa sadržajem biljne materije
koja asocira na opojnu drogu, i jedno (1) veće pakovanje sačinjeno od prozirne pvc folije sa sadržajem
bijele materije koja asocira na opojnu drogu, jedna (1) staklena tegla oblijepljena sivom trakom, u kojoj
se nalazi tridesetdevet (39) manjih pakovanja sačinjenih od prozirne pvc folije, sa sadržejem biljne
materije koja asocira na opojnu drogu i jedna (1) ručno motana cigareta tzv.Joint, sa sadržajem biljne
materije koja svojim izgledom asocira na opojnu drogu, kao i drugi predmeti koji mogu poslužiti kao
dokaz u kasnijem postupku.
Nakon izvršenih radnji pretresanja imenovanom licu je oduzeta sloboda, te je isti priveden u službene
prostorije radi kriminalističke obrade, nakon čega će uz odgovarajući Izvještaj biti predat Kantonalnom
tužilaštvu Tuzlanskog kantona, na dalje postupanje, zbog postojanja osnova sumnje da je počinio
krivična djela Neovlaštena proizvodnja i stavljanje u promet opojnih droga iz člana 238. Krivičnog
zakona Federacije Bosne i Hercegovine i Nedozvoljeno držanje oružja ili eksplozivnih materija iz člana
371. Krivičnog zakona Federacije Bosne i Hercegovine.

